
TALATEU
‘I he ta’u ni ‘oku kātoanga’i ‘e hotau vāhengaˊ ‘a e makamaile 
mahu’inga ‘e ua. ‘I he ‘aho 1 ‘o ‘Epeleli ,́ ‘oku tau fakamanatua 
ai ‘a e kamata’anga ‘o e Kau Tau Fakamo’uiˊ ‘i Nu’usila, pea ‘i 
he faka’osinga ‘o e ta’uˊ te tau fakamanatua ai ‘a e ta’u ‘e 50 ‘o 
e fokotu’u ‘a e Siasiˊ ‘i Fisi .́ ‘I he’etau fakakaukau ki he ongo 
makamaile ko ia ,́ ‘oku tau fakamālō ai ki he ‘Otuaˊ koe’uhi ko 
e ngaahi ngāue na’e lava ‘o fakahokoˊ pea ‘oku tau ‘amanaki 
lelei foki ki ha lelei ‘oku hanga mai mei he kaha’u .́

Ko e koloa tukufakaholoˊ mo e ngaahi mata’ikoloa 
tukufakaholoˊ ko e ongo me’a ‘oku tau fa’a fakakaukau ki ai 
‘i he ngaahi ‘ahoˊ ni. Ko e hā ha ngaahi me’a kuo tau ako mei 
hotau kuohiliˊ? Ko e hā ‘a e ngaahi me’a ‘oku totonu ke toe 
paasi atu ke hoko atu ‘i he kaha’uˊ? Ko e hā ‘a e ngaahi me’a 
‘oku totonu ke nofo pē ‘i hotau hisitōliaˊ?

FAKALAULAULOTO
‘Oku talanoa ‘a e Tohitapuˊ fekau’aki mo e mahu’inga ke tau 
manatu’i hotau kuohili .́ Na’e fa’a fekau ‘a e kakai ‘Isileliˊ ke 
nau fokotu’u ha maka-fakamanatu ke fakamanatu’i ‘aki ‘a e 
ngaahi taimi mahu’inga na’a nau feohi vāofi ai mo e ‘Otua 
Māfimafi .́ Ko e hā ‘a e ‘uhinga na’a nau fokotu’u ai ha ngaahi 
makamaile pehē? Ko e fakamanatu eni ke ako’i ‘a e ngaahi 
to’utangata ka hokoˊ ‘o fekau’aki mo e lelei ko ia ‘o e ‘Otua .́ 
Na’e ‘ikai ke ngata pē ‘i hono fiema’u ‘e he ‘Otuaˊ ke nau 
manatu’i ia, ka na’aˊ ne fekau foki kinautolu ke nau ako ‘a e 
ngaahi lēsoni na’a nau akoˊ - ko hono paasi ia ‘a e va‘akau-
lelefukaˊ—ki he ngaahi to’utangata ka hoko mai .́

Lau ‘a Teutalōnome 4:9-10, 11:18-19
 → Ko hai na’aˊ ne paasi pe talanoa’i kiate koe ‘a e ngaahi 

talanoa fakalotolahi fekau’aki mo ‘enau mo’uiˊ pea pehē 
ki he ngaahi talanoa fekau’aki mo e ‘Otuaˊ? Fakamālō ki he 
‘Otuaˊ ‘i he momēniti ko eni ,́ koe’uhi ko kinautolu.

 → Ko e hā ‘a e konga ‘o ho’o tukufakaholoˊ ‘okuˊ ke faka’amu 
ke paasi ki he to’utangata hokoˊ?

 → Ko hai te ke paasi ki ai ‘a e va’akau-lelefuka ‘o e tuiˊ?

 → ‘E anga fēfē ke ‘i ho lotoˊ ma’u pē ‘a e taumu’a ke vahevahe 
ho’o tuiˊ mo e kakai keheˊ?

NGAAHI KAVEINGA LOTU
 → Fakamālō ki he ‘Otuaˊ koe’uhi ko e misiona mo e ngāue kuo 

fakahoko ‘i he ta’u ‘e 140 tupu ‘i Nu’usila .́

 → Lotu ma’a ha konisēnisi-fakatama’i-mata ke tau ‘ilo’i ‘a 
e finangalo ‘o e ‘Otuaˊ ma’a e Kau Tau Fakamo’uiˊ ‘i he 
kaha’u .́ 

 → Lotu ma’a e fānau kotoa pē ‘i hotau vāhenga ,́ ke nau 
pukepuke-‘a-fufula ‘a e folofola ‘a e ‘Otuaˊ pe ke nau 
tutupu ‘i honau vā pea mo Sīsuu .́

 → Lotu ma’aˊ e kakai lalahiˊ ke nau hoko ko e kau tā sīpinga 
lelei ‘aupito ‘o Sīsū.

NGĀUE FAKALAUMĀLIE  
Lotu mei he Tohi Himi ‘a e Kau Tau Fakamo’uiˊ
‘Oku lahi ‘a e ngaahi lotu faka’ofo’ofa ‘i he’etau tohi himi .́ 
Fēfē ke ke ngāue’aki ‘a e lea ‘o e himi ko eniˊ ko ha’o lotu, ko e 
founga ia ‘e taha ke ke lotu ai mo hū:

Himi 743 ko e fa’u ‘e Alan Bateman  
(ko hono liliu faka-Tonga eni)

‘I he’emau ‘unu’unu mai ‘i he lotu kiate koe 
‘Oku mau lea kiate koe ‘i he hounga’ia: 
Fakamālō atu, ‘e Tamai, koe’uhi ko e fāmiliˊ 
‘A ia ‘oku ako ‘a e mēmipa taautaha kotoa pē ke lotu. 
Ko kimautolu eni ‘Eiki, ko ho’o fānau ‘ofeina, 
‘Oku mau ‘ilo ‘a e mahu’inga ‘o e mo’ui ‘a e fāmiliˊ  
‘i he taimi ‘oku nofo ofi ai ‘a e tokotaha taautaha kotoa pē 
kiate Koe ,́  
Pea ho’ata atu ‘a e ‘ofa ‘a Kalaisi .́ 

‘Oku mau lotu fakamālō foki 
Koe’uhi ko e fāmili makehe ko ia ‘o e Kau Tau Fakamo’uiˊ 
Pea ‘oku mau kole atu ‘i he loto mā’ulalo 
Ke ke tauhi kimautolu ke mau malu mo hao. 
‘I ho’o fakahinohino mo tataki ai pē kimautolu kimu’a ,́ 
Tokoni mai ke mau felotu’aki faka’aho; 
Pea ‘oku mau hūfia foki mo homau kau takiˊ 
‘A ia ‘oku nau ngāue fakasevāniti ‘i ho’o māmaniˊ  
he ngaahi ‘aho ni.

‘I he’emau ngaahi lotuˊ kuo pau ke mau manatu’i 
‘Oku fakamāmani-lahi homau fāmili ,́  
He ko e kakai kotoa pē ko ho’o fānau, 
Pea na’aˊ ke pekia ma’anautolu. 
Ko ia ‘oku ‘ikai ke mau fai ha lotu siokita 
Ka ‘oku mau ‘ohake ‘i he fiefia 
‘A e kakai kotoa pē ‘i he māmani ko eni ;́ 
Fakatauange ke mau tauhima’u Koe ko homau Tu’i.

Kapau ‘oku ‘i ai ha’o tohi himi, ko e ni’ihi eni ‘o e ngaahi himi ‘e 
malava ke ke lotu’aki:

580 Dear Lord, I do surrender

760 I am praying, blessed Saviour

765 I often say my prayers

775 Master, speak: thy servant heareth [Ko e himi 598 ‘Amusia 
‘a Samiuela ia ‘i he himi ‘a e siasi Uesilianaˊ]

792 Thank you for these quiet minutes

‘Oku ‘i ai foki ‘a e faingamālie ki he ngaahi kui 
tangataˊ mo e kui fefineˊ ke nau hūfia honau 
fanga makapunaˊ.

 → Ko e tu’asila eni ki he fo’i vitiō nounou fekau’aki mo e kulupu 
pehē ‘i ‘Aositelēlia: tinyurl.com/TSAGrandparents

LOTU FAKATAHA—FAKALOLOTO 
ANGE—Tokonaki 1 ‘Epeleli 2023

http://www.salvationarmy.org.nz
https://www.youtube.com/watch?v=YJ123ri1Vmo

